
Maʼlumot uchun, ОАК 
Rayosatining 2024-yil 28-avgustdagi 360/5-son qarori 

texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

KICHIK BIZNES SUBYEKTLARI FAOLIYATI 
SAMARADORLIGINI OSHIRISH YO‘LLARI

Mufitillayeva Safiya Qodir qizi
Namangan davlat texnika universiteti tadqiqotchisi
E-mail: muftsafia@gmail.com, 
ORCID: 0009-0009-5637-7636

Annotatsiya. Ushbu maqolada kichik biznes subyektlari faoliyatining samaradorligini oshirish bo‘yicha taklif va tavsiyalar 
ishlab chiqilgan. Kichik biznes subyektlarining o‘ziga xos xususiyatlari, faoliyatining samaradorligini belgilovchi omillar va 
ularni optimallashtirish yo‘llari tizimli tarzda tadqiq etilgan. Tadqiqot natijalari davlat siyosati, investitsion strategiyalar va 
hududiy rivojlanish sharoitida kichik biznesning barqaror rivojlanishini ta’minlashga qaratilgan.

Kalit so‘zlar: global o‘zgarishlar, kichik biznes, barqaror rivojlanish, xususiy tadbirkorlik, raqobat, bandlik, mahalliy byudjet, 
natijaviy ko‘rsatkichlar, tahlil, sintez.

Abstract. This article develops proposals and recommendations for improving the efficiency of small business entities. 
The study examines the specific features of small business efficiency, factors affecting their performance, and ways 
to optimize them. The research results are aimed at ensuring sustainable development of small businesses within the 
framework of state policy, investment strategies, and regional development.

Keywords: global changes, small business, sustainable development, private entrepreneurship, competition, employment, 
local budget, performance indicators, analysis, synthesis.

Аннотация. В статье разработаны предложения и рекомендации по повышению эффективности деятельности 
субъектов малого предпринимательства. Исследованы особенности эффективности, факторы, влияющие на 
деятельность субъектов малого бизнеса, а также пути их оптимизации. Результаты исследования направлены 
на обеспечение устойчивого развития малого бизнеса в условиях государственной политики, инвестиционных 
стратегий и регионального развития.

Ключевые слова: глобальные изменения, малый бизнес, устойчивое развитие, частное предпринимательство, 
конкуренция, занятость, местный бюджет, показатели эффективности, анализ, синтез.

K I R I S H
Mamlakat iqtisodiyotini rivojlantirish va uning istiqbolini belgilashda cheklangan resurslardan cheklanmagan 

ehtiyojlarni qondirish imkoniyatlarini aniq rejalashtirish, kelgusi maqsadli makroiqtisodiy parametrlarni belgilash 
va ularga erishish uchun ustuvor vazifa hamda yo‘nalishlar dasturini ishlab chiqish har bir hukumat zimmasidadir.

Kichik biznesning eng muhim vazifasi – aholi bandligini ta’minlash bo‘lib, bu hatto mamlakatning eng 
chekka hududlarida ham aholining ish bilan ta’minlanish imkoniyatini yaratadi. Ta’kidlash joizki, kichik biznes 
ish stajiga ega bo‘lmagan yoshlar kabi ijtimoiy muammoli qatlamlarni ham ish bilan ta’minlaydi, ularga tajriba va 
ko‘nikma hosil qilishga yordam beradi. Shu nuqtai nazardan, kichik biznes samaradorligini oshirish va mavjud 
muammolarni bartaraf etish dolzarb masala hisoblanadi.

Bundan tashqari, mamlakatda kichik biznes subyektlarining faoliyatini samarali tashkil etish va 
rag‘batlantirish, ularni ilg‘or texnologiyalar, zamonaviy boshqaruv tizimlari va innovatsion uslublar bilan 
ta’minlash, shuningdek, huquqiy va moliyaviy qo‘llab-quvvatlash mexanizmlarini takomillashtirish orqali 
iqtisodiy samaradorlikni oshirish mumkin.

M A V Z U G A  O I D  A D A B I Y O T L A R  S H A R H I 
Iqtisodiyotni modernizatsiyalash sharoitida moliya, davlat byudjeti, kichik biznes, tadbirkorlik subyektlari, 

investitsiyalarni jalb etish hamda xorijiy investitsiyalarni samarali tashkil etish masalalariga oid muammolarni 
o‘rganishda bir qator iqtisodchi olimlarning ilmiy ishlari muhim ahamiyat kasb etadi.

Jumladan, respublikamiz olimlari – Vahobov A.V., Malikov T.S., Haydarov N.H., Jo‘raev A.S. va Yo‘ldoshev 
Z.ning tadqiqotlari nazariy va amaliy jihatdan dolzarb masalalarni yoritishga xizmat qilgan.

O‘zbekiston Respublikasi Davlat statistika qo‘mitasining rasmiy ma’lumotlariga ko‘ra, mamlakatda kichik 
biznes subyektlari barcha ishbilarmonlik subyektlarining 90% dan ortig‘ini tashkil qiladi va YaIMning 50% ini 
hosil qiladi (https://stat.uz). Bu esa, kichik biznesning iqtisodiy barqarorlik va bandlikni ta’minlashdagi muhim 
rolini ko‘rsatadi. Shu bilan birga, R. Ismatov va M. Jalalova (2022) tadqiqotlarida tuman va hududlarda kichik 
biznesning samaradorligini oshirish yo‘llari, xususan marketing, sarmoya jalb qilish va mehnat unumdorligini 
oshirish choralari yoritilgan.

Adashev A.O. (2021) va Adashev A.U., Ismoilov A.M. (2021) tomonidan olib borilgan tadqiqotlar kichik 
biznesning sinergetik samaradorligini aniqlash metodologiyasini ishlab chiqishga qaratilgan. Sinergetik 
samaradorlik elementlari – foyda, operatsion xarajatlar va sarmoya ehtiyoji – kichik biznesning kengayishida 
iqtisodiy natijalarni optimallashtirishga imkon beradi. Tadqiqotlar shuni ko‘rsatadiki, bir nechta faoliyatni 
integratsiyalashgan holda amalga oshirish orqali resurslardan samarali foydalanish va daromadni oshirish 
mumkin.

Xodiev B.Yu. va boshq. (2003) kichik biznesni boshqarish bo‘yicha metodologik qo‘llanmalarda, shuningdek 
Ibragimova M.M. (2018) va Axmedov O.T. (2023) dissertatsiyalarida tadqiqotlar, kichik biznes subyektlarining 
samaradorligini oshirish usullari:

−	 moliyaviy resurslarni optimallashtirish;
−	 operatsion xarajatlarni kamaytirish;
−	 sarmoya va investitsiyalarni samarali jalb qilish;
−	 ishchi kuchi va mehnat unumdorligini oshirish;
−	 marketing va savdo-sotiq strategiyalarini takomillashtirish bo‘yicha tavsiyalar berilgan.
Shuningdek, xorijlik iqtisodchi olimlar – Aleshin V.A., Zotova A.I., Neshitoy A.S., Polyaka G.B., Shaxovskaya 

L.S., Xoxlov V.V. va Kulakova O.G. tomonidan yozilgan ilmiy maqolalar, darsliklar va o‘quv qo‘llanmalarda 
kichik biznesni rivojlantirish, davlat tomonidan moliyaviy qo‘llab-quvvatlash, investitsion muhitni yaxshilash 
masalalari keng yoritilgan.

Shu bilan birga, Alpyspayeva S.B. va Protasova O.V. (2017) Qozog‘iston misolida kichik biznesni 
rivojlantirish, innovatsion iqtisodiyotga integratsiyalash va davlat tomonidan qo‘llab-quvvatlash strategiyalarini 
taqdim etgan. Xorijiy tadqiqotlar shuni ko‘rsatadiki, kichik biznes subyektlarining raqobatbardoshligini 
oshirish, innovatsion va ekologik jihatdan barqaror rivojlanishga erishish uchun tizimli siyosat va moliyaviy 
mexanizmlarga muhtoj.

Ushbu adabiyotlar iqtisodiyotni liberallashtirish, tadbirkorlik muhitini yaxshilash va kichik biznes 
subyektlarining samaradorligini oshirish borasidagi konseptual yondashuvlarni asoslashda muhim metodologik 
manba bo‘lib xizmat qilgan.

T A D Q I Q O T  M E T O D O L O G I YA S I
Ushbu tadqiqotda kichik biznes subyektlarining holatini kompleks tahlil qilish maqsadida bir qator ilmiy-

uslubiy yondashuvlardan foydalanildi. Xususan, taqqoslama tahlil, guruhlash, qiyoslash, abstrakt-mantiqiy 
fikrlash hamda baholash usullari qo‘llanildi. Mazkur metodlar orqali mavjud holatga tizimli yondashish, 
muammolarni aniqlash va ularni bartaraf etish bo‘yicha takliflar ishlab chiqildi.

T A H L I L  V A  N A T I J A L A R
Zamonaviy iqtisodiyotda jamiyat va tabiat o‘rtasidagi munosabatlar muvozanatidagi muhim o‘zgarishlarning 

ushbu sharoitini ishlab chiqarish faoliyatida integral va ekologik-mantiqiy barqaror yondashuv bilan muhim 
o‘zgarishlar zarurligi to‘g‘risida dalillar mavjud. Ko‘plab mamlakatlar o‘zlarining milliy qonunchiligida kichik 
biznes subyektlarining barqaror rivojlanish kontseptsiyasini qabul qildilar va uni atrof-muhit siyosati bilan 
standartlarni ishlab chiqdilar. Shuningdek, ko‘plab boshqa mamlakatlar kichik biznes subyektlarining kimyoviy 
moddalar hamda materiallarning ayrim turlaridan foydalanadigan mahsulotlarni ishlab chiqish va savdosi 
bilan shug‘ullanishini cheklash orqali tarifsiz savdo to‘siqlarini o‘rnatdilar. Bu, albatta, atrof-muhitga ta’sirni 
kamaytirishi mumkin bo‘lgan ishonchli harakatlar majmuasi bo‘lib, biznes modeli yoki biznes miqyosini ekologik 
muammolar bo‘yicha shubha ostiga qo‘ymaydi. Bu esa, texnologik takomillashtirish oshgani sayin resurslardan 
foydalanish samaradorligi ham oshib borishi, shuning uchun ulardan foydalanish va talabning oshish ehtimoli 
yuqori bo‘lishini anglatadi.

So‘nggi yillarda global ekologik siyosat va qoidalar yanada qat’iylashib, ayniqsa, oziq-ovqat savdo-sotig‘i 
uchun tarifsiz to‘siqlarni tashkil qilmoqda va barqarorlikning yashil ishlab chiqarish strategiyasini yaratishga 

tobora ko‘proq qiziqish bildirmoqdalar. Rasmiy va norasmiy kichik biznes subyektlari butun dunyo bo‘ylab 
barcha firmalarning 90% dan ortig‘ini tashkil etadi va o‘rtacha ish bilan ta’minlanganlarning 70% va YaIMning 
50% ni tashkil etishini nazarda tutadigan bo‘lsak, ular individual ravishda past ta’sirga ega bo‘lsa ham, ularning 
kumulyativ ta’siri sezilarli bo‘lishi mumkin. Kichik biznes subyektlari odatda biznesining tabiati bilan bog‘liq 
bo‘lgan atrof-muhitga tovarlarni ishlab chiqarish va konvertatsiya qilish bilan ta’sir ko‘rsatadi. Biroq, atrof-muhit 
muammolariga bosim kuchayganligi sababli ko‘plab korxonalar o‘zlarining biznes jarayonlari va modellarida 
“Yashil marketing strategiyalari” bilan takomillashtirilgan o‘zgarishlar kiritishni boshlaydilar, ammo aksariyat 
kichik biznes subyektlari faqat ijtimoiy-iqtisodiy faoliyatni qo‘llab-quvvatlovchi ekologik bazani qoniqarli himoya 
qilish uchun juda cheklangan o‘zgarishlargina amalga oshiradilar.

Tadqiqot natijalariga ko‘ra, olib borilgan tahlillar asosida iqtisodiyotning asosi sifatida kichik biznes 
subyektlarini shakllanishiga to‘sqinlik qiladigan bir qator omillarni aniqlash mumkin. Birinchidan, mustaqillikning 
dastlabki davrlarida va hozirgi kunda ham tadbirkorlar uchun savdo va vositachilik faoliyati mablag‘larni to‘plash 
va aylantirish uchun mavjud bo‘lgan yagona vosita bo‘lib kelgan. Savdoda tovar va xizmatlarni sotishdan kichik 
biznes subyektlarining o‘zgarishi moliyaviy xizmatlar (25,6%), ta’lim (7,4%), savdo (1,7%) hamda aloqa va 
axborotlashtirish (15,3%) xizmatlari sohalarida ijobiy o‘sish sur’atlari kuzatildi [5].

Ikkinchidan, o‘z faoliyatini yakka tartibda amalga oshiradigan yakka tartibdagi tadbirkorlar va dehqon 
xo‘jaliklari soni mamlakatdagi faoliyat yuritayotgan kichik biznes subyektlarining umumiy sonining 2/3 qismidan 
ko‘prog‘iga to‘g‘ri keladi. Aholi daromadlarining nominal o‘sishi 15,9%ni tashkil etib, mazkur o‘sishning 14,8%i 
aholi umumiy daromadlari tarkibida yuqori ulushga ega bo‘lgan mehnat faoliyatidan olingan daromadlarning 
15,1%ini tashkil etdi [6].

Uchinchidan, faoliyatini to‘xtatgan kichik biznes subyektlari sonining ko‘payishi, yangi tashkil etilgan kichik 
korxonalar sonining o‘sish tendentsiyasi kuzatilmoqda. Shu bilan birga, ro‘yxatdan o‘tgan kichik biznesning 
umumiy sonidan 94% faol ishlaydi, ya’ni iqtisodiy faoliyatni amalga oshirish imkoniyatiga ega.

To‘rtinchidan, tadbirkorlik subyektlarining inflyatsiya sur’ati 2020 yilning mos vaqtga nisbatan o‘zgarishsiz 
saqlanib qoldi (18%). Kichik biznesning kapital-mehnat nisbati darajasining pastligi garov bazasini kengaytirishga 
va asosiy vositalar bilan ta’minlangan kichik biznes subyektlarini kreditlash hajmini oshirishga imkon bermaydi.

Beshinchidan, kichik biznes subyektlarida ishlab chiqarish-xo‘jalik faoliyatining turli jihatlarini tartibga 
soluvchi amaldagi qonunchilikka amal qilmaslik oqibatlari kichik biznes subyektlarining rivojlanishiga to‘sqinlik 
qiluvchi va uning hufyona iqtisodiyotga o‘tishiga majbur qiluvchi ma’muriy to‘siqlarning ko‘payishiga olib keladi.

Keltirib o‘tilgan tahlil natijalari bo‘yicha xulosa qiladigan bo‘lsak, kichik biznesni rivojlantirish va davlat 
tomonidan qo‘llab-quvvatlash bo‘yicha amaldagi siyosat doirasida islohotlarni chuqurlashtirish zarurligi 
to‘g‘risida xulosa qilishga imkon berdi. Shu bilan birga, keyingi islohotlarning yo‘nalishlari iqtisodiyotning hozirgi 
rivojlanishining barcha zaif va kuchli tomonlarini hisobga olgan holda tizimli bo‘lishi kerakligi va pirovardida 
kichik biznes subyektlarini yanada rivojlantirish, samaradorligini oshirish uchun iqtisodiy model zarur [7].

Modelga murojaat qilinishidan sabab, ko‘zda tutilgan kichik biznes subyektlarida bir qancha faoliyat bilan 
bir vaqtda shug‘ullanish natijasida ulardan olingan yakka holda samaradorlik o‘z ifodasini to‘liq aks ettirmaydi. 
Shu bois bu holatda fikrimizcha, sinergetik samaradorlikka murojaat qilish maqsadga muvofiqdir. [8] Bu 
holatda, hosil bo‘lgan sinergetik samaradorlikni miqdoriy baholashda hisoblash uchun quyidagi ko‘rsatkichlarni 
e’tiborga olish tavsiya etiladi:

−	 Har bir faoliyat orqali sotishdan olinadigan yalpi foydaning o‘sishi sababli ko‘rsatilayotgan xizmatlar 
hajmining oshishi hisobiga mehnat unumdorligi va xizmatlar narxlarini nazorat qilish – MUXN.

−	 Orgatexnika va jihozlarga texnik xizmat ko‘rsatish va ta’mirlash xarajatlarini kamaytirish – TTXK.
−	 Kichik biznes subyektini ro‘yxatdan o‘tganidan keyin 2 yil ichida olingan soliq imtiyozlari – OSI.
Kichik biznes subyektlarini keyingi 3 yil ichida ushbu pul oqimlarini diskontlashda, bog‘liq bo‘lgan 

xatarlarni hisobga olgan holda, pul oqimlari uchun chegirma stavkalari turlicha tanlanadi. Sinergetik ta’sir uchta 
diskontlangan pul oqimlari yig‘indisiga teng bo‘lgan iqtisodiy samara shaklida o‘zini namoyon qiladi.

ST= MUXN + TTXK + OSI                           [1]
Ta’kidlash joizki, naqd pul oqimlarini diskontlash orqali samaradorlikning vaqt o‘tishi bilan taqsimlanishini 

tahlil qilish va sinergiya ta’sirining barcha ko‘rinishdagi tasniflarini hisobga olish mumkin bo‘ladi (1-rasm).
Rasmdagi ma’lumotlardan ko‘rinadiki, savdolarning sinergetik ta’siri asosan kichik biznes subyektlari 

tomonidan turli mahsulotlar ishlab chiqarish va ularning birgalikda sotish jarayonida vujudga kelib, u mahsulotlar 
sotish hajmining va xodimlarning mehnat unumdorligini oshishi bilan belgilanadi. Investitsiyalarning sinergik 
ta’siri kichik biznes subyektlari faoliyati kengaygandan so‘ng, qo‘shimcha mablag‘lar orqali daromadni oshirish 
uchun turli xil investitsiya loyihalariga mablag‘ qo‘yish va kichik biznes subyektining salohiyatidan samarali 
foydalanishda yuzaga keladi.

1-rasm. Sinergiya samaradorligini tasniflanishi.[9]

Kichik biznes subyektlari faoliyatini sinergetik samaradorligini baholash mexanizmi xo‘jalik faoliyatini 
kengayishi jarayonida sinergiya qiymatining shakllanishiga ta’sir qiluvchi elementlar to‘plamini o‘z ichiga oladi. 
Sinergetik samaradorlik foyda, operatsion xarajatlar va sarmoyaga bo‘lgan ehtiyojni o‘z ichiga olgan uchta 
elementdan iborat bo‘lib, sinergiya elementlari ijobiy va salbiy ma’nolarni, ya’ni foydaning o‘sishi, operatsion 
xarajatlarning pasayishi, sarmoyaga bo‘lgan ehtiyojning pasayishi kabi holatlarni o‘z ichiga olishi mumkin.

Sinergiya elementlaridan biri bo‘lgan foydani shakllantirish va taqsimlash: soliqlarni to‘lash bo‘yicha 
byudjet oldidagi majburiyatlarni bajarish, o‘z kapitalini to‘plash va xo‘jalik xodimlarining moddiy manfaatdorligini 
ta’minlash hamda eng yuqori natijaga erishishda xarajatlarni minimallashtirish tamoyillariga asoslanadi. 
Xarajatlarni shakllantirish tamoyillariga kelsak, faqat bitta, u ham bo‘lsa, xarajatlarni boshqarishni tizimlashtirish 
tamoyiliga ega.

Investitsiya portfelini shakllantirish tamoyillari investitsiyalariga qo‘yiladigan bir qator talablarga 
asoslanadi, ya’ni ularning likvidligini, rentabelligini, investitsiyalarning o‘sishini va xavfsizligini ta’minlash bo‘lib, 
investitsiyalardan kelib chiqadigan zarar xavfini kamaytiradi. Bu borada kichik biznes subyektlari faoliyatini 
kengaytirish tamoyillarini va ularning tavsifini keltirib o‘tish maqsadga muvofiqdir (2-rasm).

2-rasm. Kichik biznes subyektlari faoliyatini birlashtirish yoki kengaytirish tamoyillari.[10]

Tadqiqotlarda aniqlanishicha, bir vaqtning o‘zida bir element yoki sinergetik ta’sir elementlari majmuasi 
integratsiyalashuv natijalariga erishishi, birlashish yoki subyektni kengaytirish bitimida sinergetik ta’sirning 
ijobiy qiymatini olish ehtimoli bilan sinergiya elementlarini shakllantirish tamoyillariga rioya qilish zarur. Chunki 
sinergetik ta’sir to‘g‘ridan-to‘g‘ri korxonalarning integratsiyalashuv jarayonidan oldingi va keyingi xarajatlari 
o‘rtasidagi farqga asoslanadi.

Umuman olganda, kichik biznesning samarali rivojlanishi uning faoliyatining muayyan shartlari bilan 
bog‘liq bo‘lib, ular texnologiyalarni uzatish infratuzilmasi va axborot almashish tizimini shakllantirish; hududlarni 
rivojlantirish va yangi texnologiyalarni tarqatish markazlarini yaratish; mavjud korxonalar salohiyatidan kelib 
chiqqan holda kichik biznesning ishlab chiqarishini moliyaviy tejash hamda texnologik qo‘llab-quvvatlash 
tizimini amalga oshirishni o‘z ichiga oladi.

Shu bilan birga, tadqiqot natijalari shuni ko‘rsatadiki, mahalliy kichik biznesning o‘ziga xos xususiyati, 
hozirgi paytda qulay ishbilarmonlik muhiti mavjud emasligi sababli alohida iqtisodiy subyektlar faoliyatida o‘z-
o‘zidan pasayishi kuzatilmoqda. Bu esa o‘z navbatida, hozirgi kunda yirik korxonalarning kichik korxonalar 
uchun jiddiy raqobatchilarga aylanishi va ularning keyingi rivojlanishiga salbiy ta’sir ko‘rsatishi, boshqaruvning 
turli shakllaridagi kichik korxonalarni tugatilishiga olib kelishi mumkin. Shunga qaramay, O‘zbekiston 
Respublikasida kichik biznes subyektlari faoliyatida raqobatbardoshlikni oshirish bo‘yicha aniq rasmiy hisob-
kitoblarni olib borish zarur bo‘lib, bu omillar ta’sirida korxonalarning an’anaviy ravishda muhim rol o‘ynaydigan 
va tegishli ravishda joylashtirilgan korxonalarning ishlab chiqarish hajmi yildan yilga ijobiy o‘zgarayotganligini 
ko‘rish mumkin.

X U L O S A  V A  T A K L I F L A R
Kichik biznes subyektlari faoliyatining asosiy maqsadi ko‘zlangan natijaga erishish, aniqrog‘i kapital va 

resurslardan samarali foydalanish orqali yuqori darajada foyda olishga qaratilgan. Kichik biznes subyektlari 
faoliyatining eng muhim vazifasi — bu korxonaning samarali ishlashini ta’minlash, innovatsiyaga yo‘naltirishni 
va innovatsion muhitni yaratishni, berilgan vazifalarni hal qilish uchun turli xil manbalardan resurslarni jalb 
qilish va ulardan foydalanishni nazarda tutadi. Har qanday korxona avvalo turli xil vositalar va usullardan 
foydalangan holda, bozorda barqaror va moliyaviy jihatdan muvaffaqiyatli ishlashni ta’minlashga intiladi.

Xususan, aniqlangan chora-tadbirlar asosida mamlakatda kichik biznesni istiqbolli rivojlantirish bo‘yicha 
taklif qilingan aniq usullar ma’lum darajada aholi va alohida olingan xo‘jalik subyektlari daromadini hamda 
farovonligini oshirishga ijobiy ta’sir ko‘rsatadi.

Kichik biznes subyektlariga istiqbolli ilmiy-texnik ishlanmalarni amalga oshirishda, kichik korxonalarni 
texnik va texnologik qayta jihozlashda, kichik va o‘rta biznes uchun kadrlar tayyorlash va qayta tayyorlashda 
davlat byudjetiga asoslangan maxsus chora-tadbirlar va tuzilmalar ko‘zda tutilgan. Hukumatning kichik biznes 
va xususiy tadbirkorlikni rivojlantirishda davlat hamda biznes manfaatlarini muvozanatlash, tadbirkorlik faoliyati 
uchun maqbul sharoitlarni ta’minlash va kichik biznesning raqobatbardoshligini oshirish chora-tadbirlarini 
ishlab chiqish va amalga oshirish muhim ahamiyat kasb etadi.

